
Texte
Transcription diplomatique
Les deux flambeaux de ſa teſte ſacrée
Sont deux ſoleils, & ſes cheueux dorez,
Sont les rayons des cheueux decorez,
La bouche eſtant pour les dieux conſacrée.

Que dis-ie dieux ? ceſt œil qui tant m'agrée
N'à du ſoleil les rayons coulourez,
Du Baſelic ſont ſes bords entourez :
Car luy ſans plus mon ame à maſſacrée.

Et les cheueux ſont les liens, les las,
Dont ſans penſer m'atrapant à ſa chaſſe,
M'enuelopa de mille & mille helas.

Et ceſte bouche ou naiſt ce ris friant,
Las ! ceſt le pis du pis qu'on me pourchaſſe,
Me faiſant viure & mourir en riant.

